ԱՄՓՈՓԱԹԵՐԹ
«Կենդանիների համարակալմանը ներկայացվող պահանջները հաստատելու և Հայաստանի Հանրապետության կառավարության 2004 թվականի հունվարի 29-ի N 59-Ն որոշումն ուժը կորցրած ճանաչելու մասին»  ՀՀ կառավարության որոշման նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը,
գրության ստացման ամսաթիվը,

գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ առողջապահության նախարարություն 
2015-09-07

N ԱՄ/10399-15
	Առաջարկություններ և առարկություններ չկան:
	
	

	ՀՀ էկոնոմիկայի նախարարություն

2015-09-08

N 01/11.4/70700-15
	Առաջարկություններ և առարկություններ չկան:
	
	

	ՀՀ բնապահպանության նախարարություն
2015-09-08

N 1/04.3/11952-15
	Նախագծի հավելվածում օգտագործվում է <<գյուղատնտեսական կենդանիներ>> բառակապակցությունը,  առաջարկվում է որոշման նախագծի 1-ին կետը <<Սահմանել>> բառից հետո լրացնել <<գյուղատնտեսական>> բառով:

	Չի ընդունվել:
	Քանի որ համարակալմանը ներկայացվող պահանջները նախատեսված են և' գյուղատնտեսական, և' ընտանի կենդանիների համար:


	ՀՀ ԳՆ սննդամթերքի անվտանգության պետական ծառայություն
2015-09-10

N 01/15.1/3443-15
	     «Կենդանիների համարակալմանը ներկայացվող պահանջները սահմանելու և Հայաստանի Հանրապետության կառավարության 2004 թվականի հունվարի 29-ի N 59-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ առաջարկում ենք նախագծի ընդունումը հետաձգել, հաշվի առնելով այն հանգամանքը, որ 2014 թվականի մայիսի 29-ի Եվրասիական տնտեսական միության մասին պայմանագրի 56-րդ հոդվածի 5-րդ մասի կատարումն ապահովելու նպատակով մշակվել և քննարկման փուլում է գտնվում «Կենդանիների և կենդանական ծագման արտադրանքի նույնականացման, գրանցման և հետագծելիության անցկացման ժամանակ համաձայնեցված մոտեցումների կանոնակարգի» նախագիծը, որի ընդունման արդյունքում  կհստակեցվեն Եվրասիական տնտեսական միության անդամ պետություններում կենդանիների համարակալման միասնական մոտեցումները: 

	Չի ընդունվել:
	Հիմք ընդունելով ՀՀ վարչապետի 2014 թվականի հոկտեմբերի 6-ի N 984-Ա որոշման N 2 հավելվածի 21-րդ կետի և  ՀՀ վարչապետի 2015 թվականի սեպտեմբերի  24-ի  N 02/23.14/1623-15  
հանձնարարականը:

	ՀՀ արդարադատության նախարարություն
2015-09-11

N 01/11-1/25635-15
	     1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:






2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես` նախագծի հավելվածի (այսուհետ՝ հավելված) 1-ին կետի համաձայն` նախագծով կարգավորվում են Հայաստանի Հանրապետությունում գյուղատնտեսական կենդանիների համարակալմանը ներկայացվող պահանջները: Մինչդեռ «Անասնաբուժության մասին» Հայաստանի Հանրապետության օրենքի 3-րդ հոդվածի 1-ին մասի 21-րդ կետի համաձայն` կենդանիների համարակալումը գյուղատնտեսական կենդանիների (բացառությամբ թռչունների, մեղուների) և տնային կենդանիների ականջներին կոդավորված տեղեկություն պարունակող հատուկ պիտակների կամ մարմնի որոշակի մասերին էլեկտրոնային չիպերի` կրիչների ամրացումն է, որը հնարավորություն է ընձեռում անհատականացնելու և հաշվառելու կենդանիներին: Տվյալ նորմի վերլուծությունից բխում է, որ «կենդանիների համարակալում» հասկացությունն ընդհանրական բնույթ ունի, այսինքն այն իր մեջ ներառում է ևÿ գյուղատնտեսական, ևÿ տնային կենդանիների համարակալումը: Օրենքը բացառություն նախատեսում է միայն թռչունների և մեղուների համար: Ուստի պարզ չէ, թե ինչու են նախագծի հեղինակները նախագծում անդրադարձել միայն գյուղատնտեսական կենդանիների համարակալմանը, իսկ  հավելվածի 5-րդ կետով նույնիսկ բացառություն են նախատեսել որոշ գյուղատնտեսական կենդանիների համար` սահմանելով, որ կենդանիների համարակալմանը ներկայացվող պահանջները նախատեսված են խոշոր և մանր եղջերավոր կենդանիների և խոզերի համար:  
Բացի այդ, նախագծով տնային կենդանիների համարակալման վերաբերյալ որևէ դրույթ նախատեսված չէ, մինչդեռ օրենքի 6-րդ հոդվածի 1-ին մասի 30-րդ կետի համաձայն` ՀՀ կառավարությունը սահմանում է կենդանիների համարակալմանը ներկայացվող պահանջները:



3. Նախագծում անհրաժեշտ բոլոր հարցերը կարգավորված չեն: Այսպես`  «Անասնաբուժության մասին» Հայաստանի Հանրապետության օրենքի     7-րդ հոդվածի 3-րդ մասի 3-րդ կետի համաձայն` լիազոր մարմինն իրականացնում է գյուղատնտեսական կենդանիների համարակալում և հաշվառված կենդանիների վերաբերյալ էլեկտրոնային տեղեկատվական համակարգի մշակում և տեղեկատվական շտեմարանի վարում: Ուստի առաջարկում ենք նախագծով սահմանել նորմ, որով լիազոր մարմինը կսահմանի  հաշվառված կենդանիների վերաբերյալ էլեկտրոնային տեղեկատվական համակարգի մշակման և տեղեկատվական շտեմարանի վարման կարգը:





4. Նախագծում իրավական այլ ակտերի նորմերի անհարկի կրկնություններ առկա չեն:














 5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


6. Օրենսդրական տեխնիկայի կանոնները մասամբ պահպանված չեն: Այսպես` 
1) հավելվածի 1-ին կետում անհրաժեշտ է «կարգավորվում է» բառերը փոխարինել «սահմանվում են» բառերով` նկատի ունենալով, որ «Անասնաբուժության մասին» Հայաստանի Հանրապետության օրենքի 6-րդ հոդվածի 1-ին մասի 30-րդ կետի համաձայն` Հայաստանի Հանրապետության կառավարությունը սահմանում է կենդանիների համարակալմանը ներկայացվող պահանջները:




2) Հավելվածի 9-րդ կետով նախատեսված է, որ եթե կենդանուն ամրացված հաշվեպիտակը դարձել է անընթեռնելի, վնասվել կամ կորել, ապա անասնատերը 7-օրյա ժամկետում տեղեկացնում է համայնք սպասարկող անասնաբույժին` նոր հաշվեպիտակ ստանալու համար:
 Այս առումով պարզ չէ, թե ինչ իրավական հետևանքներ կառաջանան, եթե անասնատերը սահմանված ժամկետից ուշ է տեղեկացնում կամ չի տեղեկացնում համայնքը սպասարկող անասնաբույժին վերոհիշյալ դեպքերում: Հիշյալ դիտողությունը բխում է «Իրավական ակտերի մասին» Հայաստանի Հանրապետության օրենքի 45-րդ հոդվածի 3-րդ մասի պահանջներից:







Նույն դիտողությունը վերաբերում է նաև հավելվածի 13-րդ կետին:



7. Նախագիծն անհրաժեշտ է համապատասխանեցնել սույն եզրակացության   2-րդ, 3-րդ և 6-րդ կետերին:

	Ընդունվել է:

Ընդունվել է:

Ընդունվել է:
Ընդունվել  է:
	Կատարվել  է  փոփոխություն:

Կատարվել  է  փոփոխություն:
Կատարվել  է  փոփոխություն:

Կատարվել է փոփոխություն:

Օրենքով նախատեսված պետական պատվերի շրջանակներում պարտադիր անասնահակահամաճարակային միջոցառումները իրականացվում են սահմանված կարգով հաշվառված և համարակալված կենդանիների նկատմամբ:



	ՀՀ Ֆինանսների նախարարություն

2015-10-14

N 01/14/12565-15
	Ուսումնասիրելով Ձեր կողմից 03.09.2015թ. թիվ ՍԿ/ԹՍ-2/6072-15 գրությամբ ներկայացված «Կենդանիների համարակալմանը ներկայացվող պահանջները սահմանելու և Հայաստանի Հանրապետության կառավարության 2004 թվականի հունվարի 29-ի թիվ 59-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում ենք, որ Նախագծի 1-ին կետով սահմանվող կենդանիների համարակալմանը ներկայացվող պահանջների 6-րդ և 7-րդ կետերի «բ» ենթակետերի համաձայն` հաշվեպիտակ ունեցող յուրաքանչյուր խոշոր և մանր եղջերավոր կենդանիներին հատկացվող անձնագրերը անասնատիրոջը տրամադրվում են անվճար: Մինչդեռ «Անասնաբուժության մասին» ՀՀ օրենքի 20-րդ հոդվածի 4-րդ կետի համաձայն` կենդանիների գրանցման, պահանջվող ձևերի, գրանցամատյանների և կենդանիների անձնագրերի տպագրման, կենդանիների ականջների պիտակավորման գործընթացի, պիտակավորման համար անհրաժեշտ սարքավորումների, տարբերակող պիտակներ ձեռք բերելու, էլեկտրոնային տեղեկատվական համակարգի ստեղծման և ստացված տվյալների մշակման ֆինանսավորումը կատարվում է պետական բյուջեի և օրենքով չարգելված այլ միջոցների հաշվին:

Ելնելով վերոգրյալից և հաշվի առնելով, որ ՀՀ 2015 թվականի պետական բյուջեով և ՀՀ կառավարության 2015 թվականի հուլիսի 8-ի «Հայաստանի Հանրապետության     2016-2018 թվականների պետական միջնաժամկետ ծախսերի ծրագիրը հաստատելու մասին» N 755-Ն որոշմամբ այս ուղղությամբ գումարներ նախատեսված չեն (բացառությամբ համայնքային անասնաբույժների աշխատանքի վարձատրության գծով ծախսերի), ինչպես նաև այն, որ Նախագծին կից հիմնավորման մեջ հստակեցված չէ նաև օրենքով չարգելված այլ միջոցների աղբյուրները (որպես ֆինանսավորման աղբյուր կարող է դիտարկվել նաև անասնատիրոջ կողմից որոշակի չափով մասնակցությունը), առաջարկում ենք Նախագծի հավելվածի 6-րդ և 7-րդ կետերի «բ» ենթակետերից հանել «անվճար» բառերը:


	Ընդունվել է:
	Կատարվել է փոփոխություն:

